
Annotatsiya. Abu Ali Ibn Sinoning “Risolayi fil-huzn”asarining falsafiy tahlili uzoq muddatli va o‘tkinchi
qadriyatlar, huzn sabablari va ularni bartaraf etish yo‘llarini yoritadi.

Kirish. Abu Ali Ibn Sino o‘zining mashhur “Risolayi fil-huzn” asarida huzn (g‘am,
g‘ussa)ning mohiyatini, uning kelib chiqgish omillarini va inson ruhiyatidagi o‘rnini chuqur
falsafiy tahlil giladi [1, B.170]. Risola nafagat bir ruhiy holatning sharhi, balki insonning
dunyoviy narsalarga munosabati, quvonch va iztirob o‘rtasidagi nozik psixologik muvozanatni
ham yorituvchi asardir. Muallif g'amni “sevilgan narsadan ayrilish natijasida yuzaga keladigan
ruhiy ogriq” sifatida ta'riflaydi va inson ruhiyatining o‘zgaruvchanligi hamda dunyo
ne’matlarining o‘tkinchiligiga alohida urg‘u beradi [2, q/o0 A.Axatov tarjimasi].

Ibn Sinoning fikricha, insonning ko‘p iztiroblariga sabab — uning moddiy narsalarga
haddan ziyod bog‘lanishi, o‘tkinchi ne’'matlarni abadiydek tasavvur qilishi va ularning
yo‘golishini fojia sifatida gabul qilishidir. Biz avvalgi izohda bergan tarjimada ham
ta’kidlanganidek:

“Inson 0‘z istaklarining barchasiga erishishi mumkin emas. Dunyo ne’'matlari o‘tkinchi
va barqaror emas. Sevgan narsalarning yo‘qolishi tabiiydir, chunki ular abadiy emas,
o‘zgaruvchan va vaqtinchadir” [2, q/o A.Axatov tarjimasi]

Shu bilan birga, Ibn Sino ruhiy barqarorlikning tayanchi sifatida aql, ilm, donishmandlik
kabi abadiy gadriyatlarni ko‘rsatadi. Aql egasi dunyoviy narsalar ketishi bilan xafa bo‘lmaydi,
chunki uning nazarida insonning haqiqiy kamoloti o‘tkinchi narsalarda emas, balki doimiy
fazilatlardadir. Shayxur-rais bu holatni quyidagicha izohlaydi:

“Aql bilan bog‘liq fazilatlar barqaror va sobitdir. Aql egasi dunyoviy narsalarning
ketishiga qattiq qayg‘urmaydi, chunki u asl mohiyatni ko‘radi” [2, q/o A.Axatov tarjimasi].

Ibn Sino huznning oldini olishning ma’naviy-axloqiy tamoyillarini bayon etar ekan,
insonni o‘tkinchi narsalar ortidan ko‘p qayg‘urmaslikka, o‘ziga keraklisini olgan holda ortiqgcha
havaslardan voz kechishga, iztiroblarni aql bilan boshqarishga undaydi. Bu fikrlar risoladagi
eng muhim nuqtalardan biri bo‘lib, muallif “podshohlar axlogi” misolida matonat, sabr va ruhiy
barqarorlikning ideal modelini ko‘rsatadi.

Shuningdek, u inson hayotida ayrilig, yo‘qotish va orzularning bajarilmasligi tabiiy
ekanini tan olish zarurligini uqtiradi:

“Hech kim umr davomida sevikli narsasini yo‘qotmay yashay olmaydi. Taqdirning
bunday holatlari inson turmushining ajralmas qismidir. Ammo aql bilan yondashgan odam
g‘am uni yengib ketishiga yo‘l qo‘ymaydi” [2, q/o0 A.Axatov tarjimasi].

Shu tariqa, “Risolayi fil-huzn” - nafaqat ruhiy og'riq va uning sabablari haqida, balki
insonni ma’naviy yetuklikka chorlovchi chuqur falsafiy risoladir. U o‘tkinchi dunyo bilan abadiy
aqliy qadriyatlar o‘rtasidagi nisbatni ochib beradi va insonning ruhiy barqarorlik sari
intilishida muhim dasturulamal bo‘lib xizmat qiladi.

Adabiyotlar tahlili va metodologiya. Ushbu maqolaning adabiyotlar tahlili va
metodologiyasi Ibn Sinoning “Risolayi fil-huzn” asarini kompleks tadqiq etishda tarixiy-falsafiy,
ruhiy-psixologik hamda qiyosiy tahlil yondashuvlariga asoslanadi. Muallif huzn (g‘am, g‘ussa)
konsepsiyasining shakllanishida Abu Nasr Forobiy, Aristotel metafizikasi va nafs ilmi asosiy
nazariy manba bo‘lganini ochiq ta’kidlaydi. Shuningdek, Forobiy, Beruniy, G‘azzoliy, Fahriddin
Roziy, Muhammad Shahristoniy va Nasriddin Tusiy [2] singari Sharq allomalari huzn,
barqarorlik va ruhiy holatga oid falsafiy va tanqidiy garashlari bilan ushbu mavzuning
rivojlanishiga sezilarli hissa qo‘shganlar.

Mazkur masala zamonaviy tadqiqotlarda ham keng o‘rganilib kelinmoqda. Xususan,
D.Fayzixodjayeva [4], Sh. Jurayev [5], A.Zaynitdinova [6] hamda D.Axatova [3] kabi olimlar
tomonidan olib borilgan izlanishlarda risolaning qadimiy ma’naviy qatlamlari — ya’ni Sharq
tafakkurida avlodlar xotirasida shakllangan ruhiy timsollar, umumiy tasavvurlar va ibtidoiy
ma’naviy-psixologik obrazlarning ta’siri alohida tahlil gilingan.

Metodologik asos sifatida ushbu tadqiqotda bir nechta o‘zaro bog‘liq ilmiy yondashuvlar
va tahlil usullari qo‘llanilgan bo‘lib, ular “Risolayi fil-huzn” risolasining falsafiy, psixologik va
ma’'naviy qatlamlarini chuqur anglash imkonini beradi.

Birinchidan, huznning kelib chiqish sabablari psixologik, ijtimoiy va falsafiy nuqtai
nazardan izohlanadi. Ibn Sino tomonidan g‘amning ruhiy ildizlari, insonning ichki holati, istak
va ehtiroslarning shakllanishi, yo‘qotishga munosabat va ruhiy iztirob mexanizmlarining tahlili
ushbu yondashuvning markazida turadi. Psixologik jihatdan g‘am — ruhiy iztirobning
individual kechinmasi sifatida, falsafiy nuqtai nazardan esa — insonning mavjudlikka

munosabati, qadriyatlar tizimi va dunyoqarashining o‘ziga xos ifodasi sifatida talgin etiladi.
[jtimoiy yondashuv esa huznning jamiyatdagi qadriyatlar, ma’naviy muhit va axloqiy me’yorlar
bilan ganday bog'‘ligligini ko‘rsatadi.

Ikkinchidan, tadqiqotda Sharq an’anaviy falsafasi bilan zamonaviy psixologik, axloqiy va
motivatsion nazariyalar o‘rtasida qiyosiy tahlil olib boriladi. Bu yondashuv Ibn Sino
garashlarini Forobiy, Beruniy, G‘azoliy va Tusi kabi allomalar ta’limotlari bilan solishtirish,
shuningdek, zamonaviy psixologiya va falsafa fanlari doirasidagi “stress”, “yo‘qotish sindromi”,
“ruhiy barqarorlik” kabi tushunchalar bilan uyg‘un holda tahlil qilish imkonini beradi. Qiyosiy
tahlil yordamida risoladagi g'oyalar zamonaviy ilmiy tafakkur kontekstida qayta baholanadi va
uning bugungi kundagi dolzarbligi aniglanadi.

Uchinchidan, tadqgiqotda tarixiy-konseptual, giyosiy va analitik metodlar kompleks
tarzda qo‘llaniladi. Tarixiy-konseptual metod risolaning yaratilgan davrini, ilmiy-madaniy
mubhitini va Ibn Sino fikrlarining shakllanishiga ta’sir etgan intellektual an’analarni aniqlashga
xizmat qiladi. Qiyosiy metod huzn haqidagi talginlarni turli falsafiy maktablar, diniy-
intellektual yo‘nalishlar va zamonaviy ilmiy talqinlar bilan solishtirish imkonini beradi. Analitik
metod esa risola matnidagi asosiy tushunchalar, mantiqiy dalillar, ichki struktura va g‘oyaviy
bogligliklarni aniglab, ularni ilmiy asosda izohlash uchun qo‘llaniladi.

Ushbu metodlar uyg‘unligi tadqiqotga ilmiy mukammallik, nazariy asoslanganlik va
tahliliy chuqurlik baxsh etadi. Natijada “Risolayi fil-huzn” risolasining falsafiy mazmuni, ruhiy-
ma’naviy mohiyati va zamonaviy ahamiyati kompleks ravishda yoritiladi.

Muhokama. Ibn Sinoning “Risolayi fil-huzn” asari inson ruhiyati va g‘amning falsafiy
mohiyatini tahlil etishda Sharq peripatetizmi va islom falsafasi an’analariga tayangan holda
yaratilgan bo‘lib, muallif huznni “sevilgan narsadan ayrilish natijasida vujudga keladigan ruhiy
og'riq” sifatida izohlaydi [2, q/o A.Axatov tarjimasi]. Ushbu ta’rifdan kelib chiqadiki, huzn
insonning o‘tkinchi dunyo ne’matlariga haddan ziyod bog‘lanishi natijasida kuchayadi va ruhiy
muvozanatning buzilishiga olib keladi.

Ibn Sinoning garashlarida “o‘tkinchi dunyo” va “abadiy aqliy qadriyatlar” o‘rtasidagi farq
alohida urg‘u bilan yoritilgan bo‘lib, bu yondashuv Sharq falsafasidagi ruhiy poklik, sabr,
matonat, hushyorlik kabi qadimiy ma’naviy kategoriyalar bilan uyg‘unlashadi. Olimning huznni
yengish yo‘llari haqidagi tavsiyalarida aqlning barqarorligi, irodaviy kuch va ma’naviy sobitlik
markaziy o‘rin tutadi [2, q/0 A.Axatov tarjimasi].

D.Fayzixodjayeva oz tadqiqotlarida IX-XI asr Markaziy Osiyo mutafakkirlarining
mantiqiy qarashlariga tayanib, dalillash, isbotlash va fikrlash jarayonlarining falsafiy asoslarini
yoritib bergan [4, 45-48-b.]. Bu yondashuv Ibn Sino risolasini tahlil gilishda ham muhim
ahamiyatga ega, chunki muallif huzn masalasini nafagat ruhiy holat, balki mantiqiy-
epistemologik jarayon sifatida ham ko‘rib chiqadi. Aynigsa, Ibn Sino tomonidan sabab-natija
munosabatlari, ruhiy kechinma va aql ortasidagi bog'liglikning tushuntirilishi
D.Fayzixodjayeva tadqiqotlarida ko‘rsatilgan mantiqiy asoslar bilan mazmunan uyg‘unlashadi.

Muhokama jarayonida ko‘rinadiki, Ibn Sino huznni shaxsning ichki olami, uning
qadriyatlari va dunyoqarashi bilan chambarchas bog'liq murakkab jarayon sifatida talgin
giladi. Bu jihat uning asarini Sharq falsafasi doirasida o‘ziga xos o‘rin egallashini ta’minlaydi.
Bundan tashqari, huznning kelib chiqish sabablarini nafagat psixologik, balki ijtimoiy va falsafiy
nuqtai nazardan tushuntirib berishi asar mazmunining universalligini oshiradi.

Shuningdek, risolada keltirilgan “podshohlar axloqgi”, ya'ni matonat, vazminlik va ruhiy
barqarorlik timsoli Sharq madaniyatidagi qadimiy ma’naviy qatlamlarning in’ikosi bo‘lib,
D.Axatova tomonidan o‘rganilgan falsafiy-ruhiy tamoyillar bilan bevosita uyg‘unlashadi [1,
B.170]. Bu jihatlar “Risolayi fil-huzn”ning nafaqat o‘z davri, balki bugungi zamon ruhiyati va
ma’naviy tarbiyasida ham ahamiyatli manba ekanini ko‘rsatadi.

Yuqoridagi tahlillardan kelib chigib aytish mumkinki, Ibn Sino huznni insonning o‘zini
anglash, ruhiy pishiq yetilish va aqliy barqarorlik masalalari bilan uzviy bog'liq holda
sharhlagan. Asarning konseptual asoslari Sharq falsafasining tarixiy taraqqiyotida shakllangan
ruhiy-ma’naviy tamoyillar bilan mutanosibdir. Shunday qilib, “Risolayi fil-huzn” bugungi kunda
ham inson ruhiyati, ma’naviy kamolot va psixologik barqarorlikni o‘rganishda muhim ilmiy-
nazariy manba bo‘lib xizmat qiladi.

Natijalar. “Risolayi fil-huzn”ning chuqur tahlili shuni ko‘rsatadiki, Ibn Sino inson
huznining asosiy manbaini dunyoviy va o‘tkinchi qadriyatlarga ortiqcha bog‘lanishda ko‘radi.
Mutafakkir nazarida inson o'z istak-mayllarini doimo qondirishga urinishi, bu istaklarning

o‘tkinchiligini anglamasligi natijasida ruhiy beqarorlik — huzn paydo bo‘ladi. Shu bois
huznning ildizi insonning noto‘gri qadriyatlar tizimi va hayotga biryoqlama munosabatidan
kelib chigadi.

Ibn Sino risolada shaxsni abadiy, aqliy va ma’naviy qadriyatlarga tayanishga undaydi.
Bunday qadriyatlar insonni tashqi yo‘qotishlar, o‘zgarishlar va qiyinchiliklardan keladigan
ruhiy og'irlikdan himoya qiladi. Alloma fikricha, inson o'z hayotini o‘tkinchi lazzatlarga emas,
balki aqlni mustahkamlaydigan, ma’naviyatni yuksaltiradigan faoliyatlarga yo‘naltirsa,
huznning kuchli ta’sirini yengib o‘tishga muvaffaq bo‘ladi.

Ibn Sino “podshohlar axloqi” misolida har qanday holatda sabr, shukr, matonat, tafakkur
bilan yashashni maslahat beradi. U huznni insonni sinovdan o‘tkazuvchi, ruhni poklovchi,
tafakkurni chuqurlashtiruvchi jarayon sifatida talqin etadi. Shu ma’noda, risola zamonaviy
psixologiyada muhim o‘rin tutadigan rezilyentlik, psixologik moslashuvchanlik, ichki
motivatsiya tushunchalariga yaqin nazariy asosni taklif etadi.

Xulosa. “Risolayi fil-huzn” Ibn Sino merosining eng nozik va mazmunan chuqur
jihatlaridan birini tashkil etadi. Asarda huznning kelib chiqish omillari, uning ruhiy va axloqiy
ildizlari, shaxsning ichki dunyosiga ta’siri hamda huzndan qutulishning ilmiy-falsafiy yo‘llari
batafsil yoritiladi. Shu ma’noda risola ruhiy barqarorlik, sabr, tafakkur va doimiy ma’naviy
gadriyatlarga tayanuvchi motivatsion rivojlanish uchun mustahkam nazariy asos sanaladi. Ibn
Sino huznning psixologik ildizlarini chuqur tahlil etib, uning sabablarini insonning o‘tkinchi
narsalarga haddan tashqari bog‘lanishi bilan izohlaydi.

Ibn Sino ilgari surgan fikrlar bugungi kunda ham yoshlar tarbiyasi, shaxsiy rivojlanish
psixologiyasi, ma’naviy kamol, axloqiy ong va ijtimoiy qadriyatlar tizimini shakllantirishda
universal ahamiyat kasb etadi. Mutafakkirning sabr, shukr, tafakkur, aqlni mustahkamlash,
ruhiy tetiklikni saqlash haqidagi qarashlari zamonaviy tarbiya konsepsiyalariga uyg‘un bo‘lib,
yoshlar ongida ruhiy chidamlilik, emotsional madaniyat va axloqiy mas’uliyatni
shakllantirishga yordam beradi.

Huznni yengib o‘tish jarayoni Ibn Sino talginida fagat ruhiy og'rigdan qutulish emas,
balki shaxsning o0‘z-o‘zini anglash, qadriyatlarni qayta baholash, ichki dunyosini
mustahkamlash, sabr va shukrni hayot mezoniga aylantirish kabi jarayonlarni o'z ichiga oladi.
Shaxs tafakkurini abadiy gadriyatlarga yo‘naltirish — huzndan xalos bo‘lishning eng samarali

yo'li sifatida taqdim etiladi. Bu esa insonning ichki muvozanati, ruhiy barqarorligi va baxt
konsepsiyasiga yangicha yondashuv yaratadi.

Ibn Sino yondashuvi bugungi zamonaviy psixologiya, sotsiologiya va tarbiya fanlari
uchun ham muhim amaliy yo‘nalish bo‘lib xizmat qiladi. Uning qarashlari shaxsning ruhiy
immunitetini mustahkamlash, emotsional intellektini rivojlantirish, stressga bardoshlilikni
kuchaytirish, hayotiy vaziyatlarga moslashish kabi zamonaviy psixologik kompetensiyalarni
shakllantirishda ilmiy metod sifatida qo‘llanishi mumkin. Shu jihatdan “Risolayi fil-huzn”
nafaqat tarixiy-falsafiy manba, balki bugungi kun ruhiyati bilan hamohang amaliy dastur
sifatida qadriyat kasb etadi.

